
	Жоба қаржылық инфрақұрылымды одан әрі дамытуға, цифрлық қаржы активтерін қолдану мүмкіндіктерін кеңейтуге және халықаралық есеп айырысудың инновациялық тетіктерін енгізуге жәрдемдесу мақсатында әзірленді.
Қазіргі уақытта Ұлттық Банктің арнайы реттеушілік ортасында (реттеушілік құмсалғышында) цифрлық қаржы активтерін және өзге де заманауи қаржы құралдарын пайдалана отырып, сыртқы экономикалық операциялар бойынша есеп айырысуларды жүзеге асыру тетіктері сынақтан өткізілуде.
Осыған байланысты Жобада пилоттық жобаларға қатысушылардың қызмет ерекшеліктерін ескере отырып, қолма-қол ақшасыз шетел валютасын сатып алуға байланысты жекелеген рәсімдерді нақтылау ұсынылады.

1) арнайы реттеушілік ортада трансшекаралық есеп айырысуларды жүзеге асыруға қатысатын резидент-заңды тұлғаларға қолма-қол ақшасыз шетел валютасын сатып алу кезінде сыртқы экономикалық міндеттемелерінің бар екенін экспорт немесе импорт бойынша валюталық шарттың есептік нөмірі туралы ақпаратты ұсыну арқылы растау мүмкіндігін беру. Бұл ретте көрсетілген есептік нөмірдің бар болуы мен жарамдылығы уәкілетті банк тарапынан Ұлттық Банктің ақпараттық жүйесі арқылы тексеріледі;
2) есептіліктің жекелеген нысандарын толтыру жөніндегі түсіндірмелерді нақтылауға бағытталған редакциялық түзетулер енгізу.

	Аталған шаралардың нәтижелері Жоба ресми жарияланған күннен кейін күнтізбелік он күн өткен соң қолданысқа енгізілген сәттен бастап күтіледі.

